
ՄԱՔՍԱՅԻՆ ՏԱՐԱԾՔԻՑ ԴՈՒՐՍ ԱՊՐԱՆՔՆԵՐԻ ՎԵՐԱՄՇԱԿՄԱՆ ԱՐԴՅՈՒՆՔՆԵՐԻ` ՀԱՄԱՐԺԵՔ ՕՏԱՐԵՐԿՐՅԱ ԱՊՐԱՆՔՆԵՐՈՎ ՓՈԽԱՐԻՆՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ  

 

«Մաքսային կարգավորման մասին» Հայաստանի Հանրապետության օրենքի 204-րդ հոդվածի 2-րդ մասի համաձայն՝ Հայաստանի Հանրապետության կառավարությունը որոշում է.

1. Սահմանել մաքսային տարածքից դուրս ապրանք​ների վերամշակման արդյունքների՝ համարժեք օտարերկրյա ապրանք​նե​րով փոխարինման կարգը` համաձայն N1 հավելվածի:

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

 Հավելված N1 

ՀՀ կառավարության 2015 թվականի

------------------- -ի --- -ի N --- -Ն որոշման

ԿԱՐԳ

ՄԱՔՍԱՅԻՆ ՏԱՐԱԾՔԻՑ ԴՈՒՐՍ ԱՊՐԱՆՔՆԵՐԻ ՎԵՐԱՄՇԱԿՄԱՆ ԱՐԴՅՈՒՆՔՆԵՐԻ` ՀԱՄԱՐԺԵՔ ՕՏԱՐԵՐԿՐՅԱ ԱՊՐԱՆՔՆԵՐՈՎ ՓՈԽԱՐԻՆՄԱՆ
1. Սույն կարգով կարգավորվում են «Վերամշակում` մաքսային տարածքից դուրս» մաքսային ընթացակարգի կիրառման դեպքում ապրանքների վերամշակման արդյունքների` համարժեք օտարերկրյա ապրանքներով փոխարինման հետ կապված հարաբերությունները, եթե վերամշակման գործողություններ են համարվում հատուցելի (վճարովի) կամ անհատույց (երաշխիքային) վերանորոգումը:
2. «Մաքսային միության մաքսային օրենսգրքի մասին» 2009 թվականի նոյեմբերի 27-ի պայմանագրով հաստատված հավելվածում  (այսուհետ` Օրենսգիրք) և «Մաքսային կարգավորման մասին» Հայաստանի Հանրապետության օրենքում սահմանված հասկացությունները սույն կարգում օգտագործվում են նույն իմաստով:
3. Վերամշակման արդյունքների` համարժեք օտարերկրյա ապրանքներով փոխարինումն իրականացվում է մաքսային մարմնի թույլտվությամբ` համաձայն Օրենսգրքի 259-րդ հոդվածի 1-ին կետի: 
4. «Վերամշակում՝ մաքսային տարածքից դուրս» մաքսային ընթացակարգով արտահանված ապրանքների վերամշակման արդյունքների` համարժեք օտարերկրյա ապրանքներով փոխարինման թույլտվությունը (այսուհետ՝ փոխարինման թույլտվություն) մաքսային մարմնի կողմից կարող է տրամադրվել «Մաքսային կարգավորման մասին» ՀՀ օրենքի (այսուհետ` Օրենք) 202-րդ հոդվածի 1-ին մասով նախատեսված մաքսային տարածքից դուրս ապրանքների վերամշակման թույլտվության (այսուհետ՝ վերամշակման թույլտվություն) հետ միաժամանակ կամ վերամշակման թույլտվության տրամադրումից հետո վերամշակման թույլտվություն ստացած (ստացող) անձի փոխարինման թույլտվություն ստանալու մասին դիմումի հիման վրա (Ձև N 1): 
5. Մաքսային մարմինը փոխարինման թույլտվություն տրամադրելու վերաբերյալ ընդունում է որոշում, եթե

1)  վերամշակման արդյունքների և համարժեք օտարերկրյա ապրանքների նկարագիրը, որակն ու տեխնիկական բնութագիրը (մակնիշը, մոդելը, ապրանքնային նշանը, ծագման երկիրը) համընկնում են,

2) վերամշակման արդյունքների` համարժեք օտարեկրյա ապրանքներով փոխարինման հնարավորությունը նախատեսվում է Միության ապրանքների վերանորոգման ծառայությունների մատուցման պայմանագրով, բացառությամբ սույն կարգի 7-րդ կետով սահմանված դեպքի համար, 
3) վերամշակման արդյունքները փոխարինվում են տրամադրված վերամշակման թույլտվության համաձայն` վերամշակման արդյունքի սկզբնական մատակարարի կամ նրա հանձնարարությամբ վերամշակման արդյունքի անմիջական արտադրողի կողմից: 

6. Վերամշակման արդյունքների` համարժեք օտարերկրյա ապրանքներով փոխարինման անհրաժեշտության դեպքում, այդ թվում` երաշխիքային սպասարկման ժամկետն անցած ապրանքների համար (բացառությամբ սույն կարգի 7-րդ կետով սահմանված դեպքի), վերամշակման թույլտվություն ստացած (ստացող) անձը փոխարինման թույլտվություն ստանալու համար վերամշակման թույլտվություն տրամադրած (տրամադրող) մաքսային մարմին է ներկայացնում ապրանքների վերամշակման թույլտվությունը (ՀՀ օրենքով սահմանված կարգով տրամադրված վերամշակման թույլտվության առկայության դեպքում) և փոխարինման թույլտվություն ստանալու մասին` իր կամ իր լիազորած անձի կողմից ստորագրված թղթային կամ, իր կամ իր լիազորած անձի էլեկտրոնային թվային ստորագրությամբ վավերացված էլեկտրոնային դիմումը` կցելով դիմումում նշված տեղեկությունները և սույն կարգի 5-րդ կետում նշված պայմանները հիմնավորող փաստաթղթերը:

7. Եթե վերամշակման նպատակը երաշխիքային ժամկետում գործող անհատույց (երաշխիքային) վերանորոգումն է, ապա վերամշակման արդյունքերի փոխարինումը թույլատրվում է հայտարարատուի` փոխարինման թույլտվություն ստանալու մասին դիմումի հիման վրա այն դեպքում, եթե վերամշակման արդյունքի մատակարարը հաստատում է անսարք ապրանքի փոխարինումը համարժեք օտարերկրյա ապրանքով և տվյալ փոխարինումը նախատեսված է կողմերի միջև կնքված մատակարարման (առք ու վաճառքի) պայմանագրով կամ մատակարարի կողմից տրամադրված երաշխիքով կամ կիրառելի օտարերկրյա իրավունքի համակցությամբ, բացառությամբ այն դեպքերի, երբ կողմերի միջև կնքված պայմանագրի նկատմամբ կիրառելի է Հայաստանի Հանրապետության քաղաքացիական օրենսդրությունը: Ընդ որում, այդ ապրանքները մինչև «Վերամշակում` մաքսային տարածքից դուրս» մաքսային ընթացակարգի ավարտը ձևակերպվում են «Վերաներմուծում» մաքսային ընթացակարգով: Սույն կետում նշված դրույթները չեն կիրառվում, եթե ապրանքները ներմուծելիս «Բաց թողնում` ներքին սպառման համար» մաքսային ընթացակարգով ձևակերպման դեպքում հաշվի է առնվել այդ ապրանքների անհատույց (երաշխիքային) վերանորոգման պատճառ հանդիսացող թերության (թերությունների) առկայությունը: 

8. Սույն կարգի 7-րդ կետում նշված դեպքում փոխարինման թույլտվություն ստանալու նպատակով հայտարարատուն մաքսային մարմին է ներկայացնում փոխարինման թույլտվություն ստանալու մասին` իր կամ իր լիազորած անձի կողմից ստորագրված թղթային կամ, իր կամ իր լիազորած անձի էլեկտրոնային թվային ստորագրությամբ վավերացված էլեկտրոնային դիմումը` կցելով դիմումում նշված տեղեկությունները և սույն կարգի 7-րդ կետում նշված պայմանները հիմնավորող փաստաթղթերը և մատակարարի կողմից փոխարինումը հաստատող փաստաթուղթը: 

9. Վերամշակման թույլտվություն տրամադրած մաքսային մարմինը, փոխարինման թույլտվություն ստանալու մասին դիմումը մաքսային մարմնում գրանցվելու օրվան հաջորդող 10 աշխատանքային օրվա ընթացքում ընդունում է փոխարինման թույլտվություն տրամադրելու վերաբերյալ որոշում` վերամշակման թույլտվության մեջ կատարելով համապատասխան լրացումներ` համաձայն վերադաս մաքսային մարմնի սահմանած կարգի:
10. Փոխարինման թույլտվություն ստանալու մասին դիմումը վերամշակման թույլտվություն ստանալու մասին դիմումի հետ միաժամանակ ներկայացնելու կամ որպես վերամշակման թույլտվություն ստանալու մասին դիմում «Վերամշակում՝ մաքսային տարածքից դուրս» մաքսային ընթացակարգով Միության ապրանքների ձևակերպման մաքսային հայտարարագիրն օգտագործելու դեպքում մաքսային մարմինը փոխարինման թույլտվության տրամադրման վերաբերյալ որոշումն ընդունում է Օրենքի 202-րդ հոդվածով սահմանված ժամկետներում:

11. Փոխարինման թույլտվության և վերամշակման թույլտվության միաժամանակյա տրամադրման վերաբերյալ որոշում ընդունելու դեպքում մաքսային մարմինը վերամշակման թույլտվության մեջ նշում է կատարում փոխարինման թույլտվության մասին: 
12. Եթե որպես վերամշակման թույլտվություն օգտագործվում է «Վերամշակում՝ մաքսային տարածքից դուրս» մաքսային ընթացակարգով Միության ապրանքների ձևակերպման մաքսային հայտարարագիրը, ապա մաքսային մարմնի կողմից տրամադրվող փոխարինման թույլտվությունը տրամադրվում է առանձին փաստաթղթի տեսքով (Ձև N2), որը կցվում է ապրանքերի վերամշակման թույլտվությանը փոխարինող հայտարարագրին:  

13. Սույն կարգի 6-րդ կամ 8-րդ կետերով սահմանված դրույթները չպահպանելու դեպքում, մաքսային մարմինը սույն կարգի 9-րդ կամ 10-րդ կետերով սահմանված ժամկետներում ապրանքների վերամշակման թույլտվություն ստացած (ստացող) անձին է վերադարձնում փոխարինման թույլտվության ստանալու մասին դիմումը և դիմումին կից ներկայացված փաստաթղթերը` նշելով վերադարձման պատճառը: Ընդ որում, փոխարինման թույլտվություն չտրամադրելը չի կարող հիմք հանդիսանալ վերամշակման թույլտվության տրամադրման մերժման համար, եթե վերամշակման արդյունքների` համարժեք օտարերկրյա ապրանքներով փոխարինման թույլտվությունը տրամադրվում է վերամշակման թույլտվության հետ միաժամանակ:

14. Եթե վերամշակման գործողություն հանդիսանում է վերանորոգումը, ապա «Վերամշակում՝ մաքսային տարածքից դուրս» մաքսային ընթացակարգով ձևակերպված և համարժեք օտարերկրյա ապրանքներով փոխարինված վերամշակման արդյունքը ձեռք է բերում օտարերկրյա ապրանքի կարգավիճակ ապրանքների վերամշակման թույլտվության մեջ սահմանված վերամշակման ժամկետի ընթացքում դրանց փոխարինման գործողության իրականացումից և մաքսային մարմնի կողմից Oրենքի 132-րդ հոդվածի 7-րդ մասով սահմանված վերամշակման արդյունքների վերաբերյալ հաշվետվության ստուգումից հետո:

Ձև N1
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
 Դ Ի Մ ՈՒ Մ 
«Վերամշակում՝ մաքսային տարածքից դուրս» մաքսային ընթացակարգով արտահանված ապրանքների վերամշակման արդյունքների` համարժեք օտարերկրյա ապրանքներով փոխարինման թույլտվություն ստանալու մասին
Դիմող _______________________________________________________________________________

            (վերամշակում իրականացնող անձի անվանումը, գտնվելու վայրը)

_____________________________________________________________________________________

(հեռախոսահամարը, փոստային դասիչը, էլեկտրոնային փոստի հասցեն, ֆաքսը (առկայության դեպքում)

_____________________________________________________________________________________

(անմիջականորեն ապրանքների վերամշակման գործողություն իրականացնող անձի անվանումը)

_____________________________________________________________________________________
(վերամշակման գործունեության իրականացման վայրը և հեռախոսահամարը)

Խնդրում եմ տրամադրել «Վերամշակում՝ մաքսային տարածքից դուրս» մաքսային ընթացակարգով արտահանված ապրանքների վերամշակման արդյունքների` համարժեք օտարերկրյա ապրանքներով փոխարինման թույլտվություն: 

Կից ներկայացնում եմ հետևյալ տեղեկությունները`

	N/N
	Վերամշակման արդյունք
	Համարժեք օտարերկրյա ապրանքներ

	
	Ապրանքի անվանումը
	Ապրանքի ծածկագիրն ըստ ԵԱՏՄ ԱՏԳ ԱԱ-ի
	Քանակությունը
	Որակը
	Ապրանքի նկարագիրը
	Տեխնիկական բնութագրերը
	Ապրանքի անվանումը
	Ապրանքի ծածկագիրն ըստ ԵԱՏՄ ԱՏԳ ԱԱ-ի
	Քանակությունը
	Որակը
	Ապրանքի նկարագիրը
	Տեխնիկական բնութագրերը
	Ներմուծման ժամանակահատվածը

	
	
	
	
	
	
	Ապրանքի մակնիշը, մոդելը
	Ապրանքային նշանը
	Ապրանքի ծագման երկիրը
	
	
	
	
	
	Ապրանքի մակնիշը, մոդելը
	Ապրանքային նշանը
	Ապրանքի ծագման երկիրը
	

	
	1.
	2.
	3.
	4.
	5.
	6.
	7.
	8.
	9.
	10.
	11.
	12.
	13.
	14.
	15.
	16.
	17.

	1.
	
	
	
	
	
	
	
	
	
	
	
	
	
	
	
	
	

	2.
	
	
	
	
	
	
	
	
	
	
	
	
	
	
	
	
	


Առդիր` _____ էջ: 

Հայտնում եմ, որ ներկայացված փաստաթղթերում առկա տվյալներն ամբողջական են և հավաստի:

	 Դիմող` _______________ 
(ստորագրությունը)
	___________________________​​​​​​

(անունը, ազգանունը, հայրանունը)

	 
	____ ______________ 20  թ.


Ձև N2
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
 
ԹՈՒՅԼՏՎՈՒԹՅՈՒՆ N      
«Վերամշակում՝ մաքսային տարածքից դուրս» մաքսային ընթացակարգով արտահանված ապրանքների վերամշակման արդյունքների` համարժեք օտարերկրյա ապրանքներով փոխարինման

 
Տրվում է_________________________________________________________________________

(Վերամշակման թույլտվություն ստացած անձի լրիվ անվանումը, գտնվելու վայրը)
  _______________________________________________________________________________________
փոստային դասիչը, էլեկտրոնային փոստի հասցեն, հեռախոսահամարը, ֆաքսը (առկայության դեպքում)
	N/N
	Վերամշակման արդյունք
	Համարժեք օտարերկրյա ապրանքներ

	
	Ապրանքի` անվանումը, որակը, նկարագիրը, տեխնիկական բնութագիրը
	Ապրանքի ծածկագիրն 
ըստ ԵԱՏՄ ԱՏԳ ԱԱ-ի
	Քանակությունը
	Ապրանքի` անվանումը, որակը, նկարագիրը, տեխնիկական բնութագիրը
	Ապրանքի ծածկագիրն ըստ ԵԱՏՄ ԱՏԳ ԱԱ-ի
	Քանակությունը

	
	1.
	2.
	3.
	4.
	5.
	6.

	1.
	
	
	
	
	
	

	2.
	
	
	
	
	
	

	Մաքսային մարմնի պաշտոնատար անձ`
	–––––––––––––––––––––––---------

     ( Ստորագրություն, ամիս/ամսաթիվ)


Հ Ի Մ Ն Ա Վ Ո Ր ՈՒ Մ

«Մաքսային տարածքից դուրս ապրանքների վերամշակման արդյունքների` համարժեք օտարերկրյա ապրանքներով փոխարինման կարգը սահմանելու մասին» ՀՀ կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը)

«Մաքսային տարածքից դուրս ապրանքների վերամշակման արդյունքների` համարժեք օտարերկրյա ապրանքներով փոխարինման կարգը սահմանելու մասին»  ՀՀ կառավարության որոշման նախագծի (այսուհետ` որոշում) մշակման անհրաժեշտությունը պայմանավորված է 2014 թվականի դեկտեմբերի 17-ի «Մաքսային կարգավորման մասին» ՀՕ-241-Ն ՀՀ օրենքի 204-րդ հոդվածի 2-րդ մասում և ՀՀ վարչապետի 2015 թվականի մայիսի 27-ի «Մաքսային կարգավորման մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին» N 439-Ա որոշման հավելվածի 39-րդ կետում ամրագրված դրույթների իրավակիրարկումն ապահովելու պահանջով:

2. Ընթացիկ իրավիճակը և առկա խնդիրները

Օրենքի 204-րդ հոդվածի 1-ին մասի համաձայն սահմանվել է, որ մաքսային տարածքից դուրս ապրանքների վերամշակման արդյունքների փոխարինումն օտարերկրյա ապրանքներով թույլատրվում է Միության մաքսային օրենսգրքի 259-րդ հոդվածին համապատասխան: Ընդ որում,   Միության մաքսային օրենսգրքի 259-րդ հոդվածի 1-ին մասի համաձայն` մաքսային մարմնի թույլտվությամբ վերամշակումից հետո ստացվելիք արդյունքները կարելի է փոխարինել այնպիսի օտարերկրյա ապրանքներով, որոնք իրենց նկարագրով, որակով և տեխնիկական հատկանիշներով համապատասխանում են վերամշակումից հետո ստացվելիք արդյունքներին՝ այն դեպքում, երբ վերամշակման գործողություն է համարվում վերանորոգումը: Միաժամանակ, Օրենքի նույն հոդվածի 2-րդ մասով սահմանվել է, որ Հայաստանի Հանրապետության կառավարությունը կարող է սահմանել վերամշակման արդյունքների` համարժեք օտարերկրյա ապրանքներվ փոխարինման կարգ։ Հաշվի առնելով, որ նախկինում Մաքսային տարածքից դուրս ապրանքների վերամշակման արդյունքների` համարժեք օտարերկրյա ապրանքներով փոխարինման կարգ սահմանված չի եղել, անհրաժեշտություն է առաջացել մշակել նոր իրավական ակտ՝ «Մաքսային տարածքից դուրս ապրանքների վերամշակման արդյունքների` համարժեք օտարերկրյա ապրանքներով փոխարինման կարգը սահմանելու մասին» ՀՀ կառավարության որոշման նախագիծը:

3. Կարգավորման նպատակը և բնույթը

Որոշման ընդունմամբ սահմանվում է Մաքսային տարածքից դուրս ապրանքների վերամշակման արդյունքների` համարժեք օտարերկրյա ապրանքներով փոխարինման կարգը: 
4. Նախագծի մշակման գործընթացում ներգրավված ինստիտուտները և անձինք

Որոշման նախագիծը մշակվել է ՀՀ ֆինանսների նախարարության կողմից:
Տ Ե Ղ Ե Կ Ա Ն Ք

«Մաքսային տարածքից դուրս ապրանքների վերամշակման արդյունքների` համարժեք օտարերկրյա ապրանքներով փոխարինման կարգը սահմանելու մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի կամ եկամուտների փոփոխման վերաբերյալ
«Մաքսային տարածքից դուրս ապրանքների վերամշակման արդյունքների` համարժեք օտարերկրյա ապրանքներով փոխարինման կարգը սահմանելու մասին» ՀՀ կառավարության որոշման նախագծի ընդունմամբ ՀՀ պետական բյուջեում ծախսերի և եկամուտների ավելացում կամ նվազեցում չի նախատեսվում:

Տ Ե Ղ Ե Կ Ա Ն Ք

«Մաքսային տարածքից դուրս ապրանքների վերամշակման արդյունքների` համարժեք օտարերկրյա ապրանքներով փոխարինման կարգը սահմանելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտության մասին
«Մաքսային տարածքից դուրս ապրանքների վերամշակման արդյունքների` համարժեք օտարերկրյա ապրանքներով փոխարինման կարգը սահմանելու մասին» ՀՀ կառավարության որոշման նախագծի ընդունմամբ այլ իրավական ակտերում փոփոխություններ կատարելու անհրաժեշտություն չի առաջանում:

ԱՄՓՈՓԱԹԵՐԹ

«Մաքսային տարածքից դուրս ապրանքների վերամշակման արդյունքների` համարժեք օտարերկրյա ապրանքներով փոխարինման կարգը սահմանելու մասին» ՀՀ կառավարության որոշման նախագծի (այսուհետ` նախագիծ) վերաբերյալ առաջարկությունների և դիտողությունների

	Գերատեսչության անվանումը
	Առաջարկություններ և դիտողություններ
	Մեկնաբանություններ



	ՀՀ էկոնոմիկայի նախարարություն 

(08.10.15թ. N 47485-15)
	Նախագծի վերաբերյալ առաջարկություններ և առարկություններ չկան:

	Ընդունվել է ի գիտություն:

	ՀՀ արդարադատության նախարարություն

(26.10.15թ. N 01/14/13044-15)
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:
2. Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝
1) Նախագծի 1-ին կետով հաստատվող հավելվածի ձև N1-ում իրականացման հասցեն բառերն անհրաժեշտ է փոխարինել իրականացման վայր բառերով՝ նկատի ունենալով Հայաստանի Հանրապետության քաղաքացիական օրենսգրքի պահանջները:
3. Նախագծում իրավական այլ ակտերի նորմերի անհարկի կրկնություններ առկա չեն:
4. Նախագծում անհրաժեշտ բոլոր հարցերը կարգավորված են:
5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
6. Նախագծում օրենսդրական տեխնիկայի կանոնները պահպանված են:
7. Նախագիծն անհրաժեշտ է համապատասխանեցնել սույն եզրակացության 2-րդ կետին:
	Ընդունվել է ի գիտություն:
Ընդունվել է, կատարվել է համապատասխան փոփոխություն:

Ընդունվել է ի գիտություն:
Ընդունվել է ի գիտություն:
Ընդունվել է ի գիտություն:
Ընդունվել է ի գիտություն:
Ընդունվել է, կատարվել է համապատասխան փոփոխություն:

	ՀՀ կառավարության աշխատակազմի ֆինանսատնտեսագիտական վարչություն (29.10.2015թ.N 02/23.12/18529-15)
	Նախագծի վերաբերյալ հայտնում են, որ
1. Նախագծով սահմանվող կարգի /այսուհետ՝ Կարգ/ 1-ին կետի համաձայն կարգով կարգավորվում են նաև ապրանքները խողովակաշարային տրանսպորտով տեղափոխելու դեպքերը, մինչդեռ Կարգի հետագա դրույթները որևէ կերպ չեն անդրադառնում ապրանքները խողովակաշարային տրանսպորտով տեղափոխելու դեպքերին:
2. Կարգի 5-րդ կետով ըստ էության սահմանվում են լրացուցիչ պահանջները, որոնք սահմանափակում են փոխարինման թույլտվության տրամադրման հնարավարության շրջանակները: Օրինակ՝ նշված կետի համաձայն համապատասխան թույլտվության տրամադրման համար սահմանվում է, փոխարինվող  ապրանքների արտադրության միևնույն տարեթիվ ունենալու, փոխարինման հնարավորությունը վերանորոգման ծառայությունների մատուցման կամ վերամշակման պայմանագրերով նախատեսված լինելու, ինչպես նաև ապրանքների վերամշակման գործողությունն անմիջականորեն իրականացնող անձի արտադրանքը համարվելու և միևնույն ծագման երկիրն ունենալու պահանջներ: Հիմք ընդունելով ՀՀ Սահմանադրության 83.5-րդ հոդվածը՝ կարծում ենք, որ նշված պահանջները կարող են սահմանվել բացառապես օրենքներով, մինչդեռ ոչ <Մաքսային կարգավորման մասին> ՀՀ օրենքով և ոչ էլ «Մաքսային միության մաքսային օրենսգրքի մասին» պայմանագրով նշված պահանջներ ամրագրված չեն:
3. Կարգի 7-րդ կետի (ինչպես նաև 5-րդ կետի 3-րդ ենթակետ) համաձայն եթե վերամշակման նպատակը երաշխիքային ժամկետում գործող անհատույց վերանորոգումն է, ապա վերամշակման արդյունքերի փոխարինումը թույլատրվում է, եթե տվյալ փոխարինումը նախատեսված է կողմերի միջև կնքված մատակարարման (առք ու վաճառքի) պայմանագրով: Այս առումով հարկ ենք համարում նկատի ունենալ, որ ՀՀ քաղաքացիական օրենսգիրքը հստակ սահմանում է անպատշաճ որակի ապրանքներ մատակարարելու /հանձնելու/ հետևանքները /հոդված 533, 491/, ուստի եթե կողմերի միջև կնքված քաղաքացիաիրավական պայմանագրով սահմանված լինի, որ պայմանագրի նկատմամբ կիրառելի է ՀՀ օրենսդրությունը, ապա անկախ տվյալ պայմանագրով փոխարինումը նախատեսված լինելու հանգամանքից անպատշաճ որակի ապրանք ստացողը կարող է պահանջել մատակարարից փոխարինելու անպատշաճ որակի ապրանքը` պայմանագրին համապատասխանող որակի ապրանքով: Նկատի ունենալով վերոգրյալը՝ կարծում ենք, որ փոխարինման թույլտվության տրամադրումը համապատասխան պայմանագրով փոխարինում նախատեսված լինելու հանգամանքով պայմանավորելը արդարացված չէ և պրակտիկայում որոշակի խնդիրների տեղիք կարող է տալ:
4. Կարգի 12-րդ կետի ձևակերպման համաձայն Ձև 2-ը վերաբերում է միայն մաքսային հայտարարագիրը որպես վերամշակման թույլտվություն օգտագործվելու դեպքում փոխարինման թույլտվության  տրամադրման ձևին: Այս առումով, պարզ չէ միայն վերոնշյալ դեպքերի համար համապատասխան թույլտվության տրամադրման ձև սահմանելու անհրաժեշտությունն ու նպատակը, այն դեպքում, երբ փոխարինման թույլտվության տրամադրման մյուս դեպքերի համար համապատասխան ձևեր չեն սահմանվում: 

Նախագիծն առաջարկում ենք համաձայնեցնել նաև ՀՀ միջազգային տնտեսական ինտեգրման և բարեփոխումների նախարարության հետ:


	Ընդունվել է, կատարվել է համապատասխան փոփոխություն: Մասնավորապես` Կարգի 1-ին կետում և 5-րդ կետի 3-րդ ենթակետում ապրանքները խողովակաշարային տրանսպորտով տեղափոխելու դեպքերին վերաբերող դրույթները հանվել են, հաշվի առնելով ՀՀ-ում խողովակաշարային տրանսպորտով տեղափոխվող ապրանքների փոխարինման անհրաժեշտության բացակայությունը:
Ընդունվել է մասամբ: Մասնավորապես` համապատասխան թույլտվության տրամադրման համար փոխարինվող ապրանքների արտադրության միևնույն տարեթիվ ունենալու պահանջը հանվել է: Միաժամանակ` սահմանվել է տեխնիկական բնութագրերի շրջանակը, համաձայն որի հնարավոր է իրականացնել համապատասխան ապրանքների փոխարինումը:  
Կապված փոխարինման հնարավորության մասին կողմերի միջև կնքվող պայմանագրի պահանջի հետ, հայտնում ենք հետևյալը. վերամշակման արդյունքների` համարժեք օտարերկրյա ապրանքներով փոխարինումն իրականացվում է «Վերամշակում` մաքսային տարածքից դուրս» մաքսային ընթացակարգի կիրառման շրջանակներում, իսկ «Մաքսային կարգավորման մասին» ՀՀ օրենքի 202-րդ հոդվածի 2-րդ մասի 2-րդ կետի համաձայն` մաքսային տարածքից դուրս ապրանքների վերամշակման թույլտվություն ստանալու համար պահանջվող փաստաթղթերի ցանկում ներառված է, մասնավորապես, հումքի, նյութերի ու կիսաֆաբրիկատների մատակարարման պայմանագրերի կամ ծառայությունների մատուցման (աշխատանքների կատարման) պայմանագրերի ներկայացման պարտադիր պահանջ:       
Չի ընդունվել, հաշվի առնելով այն հանգամանքը, որ տվյալ դեպքում կողմերի միջև կնքվող պայմանագրի կողմերից մեկը ՀՀ իրավաբանական անձ չէ` Միության տարածքից դուրս գտնվող օտարերկրյա կազմակերությունն է և վերջինիս հետ կնքվող պայմանագրում չեն կարող կիրառվել ՀՀ քաղաքացիական օրենսդրությամբ սահմանված նորմերը: Այս հանգամանքը հաշվի առնելով, փոխարինում նախատեսելու դեպքում, անհրաժեշտություն է առաջանում կողմերի միջև կնքվող պայմանագրում հստակ սահմանել ապրանքների փոխարինման վերաբերյալ դրույթներ:
Չի ընդունվել, հաշվի առնելով այն հանգամանքը, որ տվյալ հարցի կարգավորումը նախատեսված է կարգի 9-րդ և 11-րդ կետերում: Մասնավորապես` որպես վերամշակման թույլտվություն մաքսային հայտարարագիրն օգտագործելու դեպքից բացի մյուս դեպքերում փոխարինման թույլտվության վերաբերյալ համապատասխան նշումներ են կատարվում փոխարինման թույլտվության վերաբերյալ հատուկ տող նախատեսող վերամշակման թույլտվության մեջ` համաձայն Մաքսային կարգավորման մասին ՀՀ օրենքի 202-րդ հոդվածի 2-րդ մասի 6-րդ կետի:   
Ընդունվել է,  Նախագիծը ներկայացվել է ՀՀ միջազգային տնտեսական ինտեգրման և բարեփոխումների նախարարության կարծիքին:  

	ՀՀ Միջազգային տնտեսական ինտեգրման և բարեփոխումների նախարարություն (16.11.2015թ.          N 01/1508-15)
	Առաջարկություններ և դիտողություններ չկան:
	Ընդունվել է ի գիտություն:



	ՀՀ կառավարության աշխատակազմի ֆինանսատնտեսագիտական վարչություն

(23.11.2015թ. N 02/23.22/19857-15)
	1. Կարգի 5-րդ կետով ըստ էության սահմանվում են լրացուցիչ պահանջները, որոնք սահմանափակում են փոխարինման թույլտվության տրամադրման հնարավարության շրջանակները: Օրինակ՝ նշված կետի համաձայն համապատասխան թույլտվության տրամադրման համար սահմանվում էփոխարինման հնարավորությունը վերանորոգման ծառայությունների մատուցման կամ վերամշակման պայմանագրերով նախատեսված լինելու, ինչպես նաև ապրանքների վերամշակման գործողությունն անմիջականորեն իրականացնող անձի արտադրանքը համարվելու և միևնույն ծագման երկիրն ունենալու պահանջներ: Հիմք ընդունելով ՀՀ Սահմանադրության 83.5-րդ հոդվածը՝ կարծում ենք, որ նշված պահանջները կարող են սահմանվել բացառապես օրենքներով, մինչդեռ ոչ «Մաքսային կարգավորման մասին» ՀՀ օրենքով և ոչ էլ «Մաքսային միության մաքսային օրենսգրքի մասին» պայմանագրով նշված պահանջներ ամրագրված չեն:
2. Կարգի 7-րդ կետի (ինչպես նաև 5-րդ կետի 3-րդ ենթակետ) համաձայն եթե վերամշակման նպատակը երաշխիքային ժամկետում գործող անհատույց վերանորոգումն է, ապա վերամշակման արդյունքերի փոխարինումը թույլատրվում է, եթե տվյալ փոխարինումը նախատեսված է կողմերի միջև կնքված մատակարարման (առք ու վաճառքի) պայմանագրով: Այս առումով հարկ ենք համարում նկատի ունենալ, որ ՀՀ քաղաքացիական օրենսգիրքը հստակ սահմանում է անպատշաճ որակի ապրանքներ մատակարարելու /հանձնելու/ հետևանքները /հոդված 533, 491/, ուստի եթե կողմերի միջև կնքված քաղաքացիաիրավական պայմանագրով սահմանված լինի, որ պայմանագրի նկատմամբ կիրառելի է ՀՀ օրենսդրությունը, ապա անկախ տվյալ պայմանագրով փոխարինումը նախատեսված լինելու հանգամանքից անպատշաճ որակի ապրանք ստացողը կարող է պահանջել մատակարարից փոխարինելու անպատշաճ որակի ապրանքը` պայմանագրին համապատասխանող որակի ապրանքով: Նկատի ունենալով վերոգրյալը՝ կարծում ենք, որ փոխարինման թույլտվության տրամադրումը համապատասխան պայմանագրով փոխարինում նախատեսված լինելու հանգամանքով պայմանավորելը արդարացված չէ և պրակտիկայում որոշակի խնդիրների տեղիք կարող է տալ:
	Չի ընդունվել, հաշվի առնելով հետևյալը.

Վերամշակման արդյունքների` համարժեք օտարերկրյա ապրանքներով փոխարինումն իրականացվում է «Վերամշակում` մաքսային տարածքից դուրս» մաքսային ընթացակարգի կիրառման շրջանակներում, իսկ «Մաքսային կարգավորման մասին» ՀՀ օրենքի 202-րդ հոդվածի 2-րդ մասի 2-րդ կետի համաձայն` մաքսային տարածքից դուրս ապրանքների վերամշակման թույլտվություն ստանալու համար պահանջվող փաստաթղթերի ցանկում ներառված է, մասնավորապես, հումքի, նյութերի ու կիսաֆաբրիկատների մատակարարման պայմանագրերի կամ ծառայությունների մատուցման (աշխատանքների կատարման) պայմանագրերի ներկայացման պարտադիր պահանջ:   Միաժամանակ, նույն հոդվածի 6-րդ կետում սահմանված դրույթի համաձայն, եթե նախատեսվում է փոխարինում, ապա մաքսային մարմին ներկայացվող դիմումին կից ներկայացվում են նաև տեղեկություններ ներմուծվող ապրանքների վերամշակման գործընթացների և (կամ) համարժեք ապրանքներով փոխարինման մասին: Հաշվի առնելով վերոնշյալը, փոխարինման հնարավորության նախատեսումն իրենից ենթադրում է վերոնշյալ օրենքի 202-րդ հոդվածի 2-րդ մասի 2-րդ կետում սահմանված` կողմերի միջև կնքվող պայմանագրում համապատասխան դրույթի սահմանում: 
Ընդունվել է, կատարվել է համապատասխան փոփոխություն: Մասնավորապես` Կարգի 7-րդ կետում տրամադրված երաշխիքով բառերից հետո լրացվել են բացառությամբ այն դեպքերի, երբ կողմերի միջև կնքված պայմանագրի նկատմամբ կիրառելի է Հայաստանի Հանրապետության քաղաքացիական օրենսդրությունը: բառերը:


	ՀՀ կառավարության աշխատակազմի իրավաբանական վարչություն

(18.12.2015թ. N 02/23.22/21577-15)
	1. Կարգի 5-րդ և 7-րդ կետերն առաջարկում ենք ՀՀ արդարադատության նախարարության հետ քննարկել ՀՀ Սահմանադրության (2015 թվականի դեկտեմբերի 6-ի փոփոխությունների) 59-րդ հոդվածի 1-ին մասի համատեքստում:
2.  7-րդ կետում «կամ մատակարարի կողմից տրամադրված երաշխիքով» բառերից հետո առաջարկում ենք լրացնել «կամ կիրառելի օտարերկրյա իրավունքի համակցությամբ» բառերը ՀՀ քաղաքացիական օրենսգրքի հետ հակասությունից խուսափելու նպատակով:
	ՀՀ Սահմանադրությունը (2015 թվականի դեկտեմբերի 6-ի փոփոխություններով) դեռևս ուժի մեջ չի մտել, իսկ ներկայացված նախագիծը չի հակասում ՀՀ Սահմանադրությանը: 
Ընդունվել է, կատարվել է համապատասխան փոփոխություն:

















